 «Қазақстан Республикасының салық қызметі мен қаржы полициясы органдарының 
экономикалық қызмет саласындағы құқық бұзушылықтар   мен қылмыстарды ашу, 
олардың алдын алу, жолын кесу бойынша  өзара іс-қимыл Тәртібін бекіту туралы» 
Қазақстан Республикасы  Қаржы министрлігі  Салық комитетінің Төрағасы   
2005 жылғы  «11» шілдедегі № 311 және  Қазақстан Республикасы Экономикалық
қылмысқа және сыбайлас жемқорлыққа қарсы күрес агенттігі (қаржы полициясы) 
Төрағасының бірінші орынбасары 2005 жылғы « 8» шілдедегі № 152 Бірлескен бұйрығы
 
Экономикалық қызмет саласындағы құқық бұзушылықтар  мен қылмыстарды ашу, олардың алдын алу, жолын кесу бойынша салық қызметі мен қаржы полициясы органдарының өзара тиімді іс-қимыл жасау мақсатында БҰЙЫРАМЫЗ: 
1. Қоса тіркеліп отырған Қазақстан Республикасы салық қызметі мен қаржы полициясы органдарының экономикалық қызмет саласындағы құқық бұзушылықтар мен қылмыстарды ашу, олардың алдын алу, жолын кесу бойынша өзара іс-қимыл Тәртібі 
 бекітілсін. 
2. Қазақстан Республикасы Қаржы министрлігі Салық комитетінің      2003 жылғы 14 ақпандағы № 66 және Қазақстан Республикасы Қаржы полициясы агенттігінің 2003 жылғы 14 ақпандағы № 26 бірлескен бұйрығы күші жойылған деп танылсын.
3. Осы бұйрықтың орындалуын бақылау Қазақстан Республикасы Қаржы министрінің, Қазақстан Республикасы Экономикалық қылмысқа және сыбайлас жемқорлыққа қарсы күрес агенттігі (қаржы полициясы) Төрағасының жетекшілік ететін орынбасарларына жүктелсін.
4. Осы бұйрық қол қойылған күнінен бастап күшіне енеді.
 
	Қазақстан Республикасы 
Қаржы министрлігі 
Салық комитетінің 
Төрағасы
_______________ М. Ысқақов          
	Қазақстан Республикасы 
Экономикалық қылмысқа және   
сыбайлас жемқорлыққа қарсы
күрес агенттігі
(қаржы полициясы)
Төрағасының бірінші орынбасары
_________________ Р. Ыбырайымов

 бірлескен бұйрығымен 
бекітілген
  
Қазақстан Республикасы салық қызметі мен қаржы полициясы органдарының экономикалық қызмет саласындағы құқық бұзушылықтар мен қылмыстарды ашу, олардың алдын алу, жолын кесу
бойынша өзара іс-қимыл Тәртібі
 
1. Жалпы ережелер 
 
1. Қазақстан Республикасы салық қызметтері мен қаржы полициясы органдарының экономикалық қызмет саласындағы және құқық бұзушылықтар мен қылмыстарды ашу, олардың алдын алу, жолын кесу бойынша өзара іс-қимыл етуінің бұл Тәртібі (бұдан әрі – Тәртіп) Қазақстан Республикасының «Салық және бюджетке төленетін басқа да міндетті төлемдер туралы» (Салық кодексі), Қылмыстық, Қылмыстық іс жүргізу, Әкімшілік құқық бұзушылықтар туралы кодекстеріне, сонымен қатар «Қазақстан Республикасының қаржы полициясы органдары туралы» Қазақстан Республикасының Заңына және басқа да нормативтік құқықтық актілерге сәйкес экономика саласындағы құқық бұзушылықтар мен қылмыстарды жасау фактілерін ашуға, олардың алдын алуға, жолын кесуге бағытталған.
2. Қазақстан Республикасының салық қызметі мен қаржы полициясы органдары экономикалық қызмет саласындағы құқық бұзушылықтар мен қылмыстарды жасау фактілерін ашу, олардың алдын алу, жолын кесу барысында Қазақстан Республикасының нормативтік құқықтық актілерін және осы Тәртіпті басшылыққа алады. 
 
2. Салық  қызметі органдарының қаржы полициясы органдарына экономикалық 
қызмет саласындағы құқық бұзушылықтар мен қылмыстар жөніндегі материалдарды тапсыруы
 
3. Салық қызметі органдары қаржы полициясы органдарына салық тексерістерін жүргізу барысында ашылған қылмыс белгілері бар материалдарды тапсырады:
1) жеке тұлғаға қатысты салынған салық сомасы айлық есептік көрсеткіштен 500 есе жоғары болса;
2) заңды тұлғаға қатысты салынған салық сомасы айлық есептік көрсеткіштен 2000 есе жоғары болса;
3) қылмыстық жауапкершілікке әкеп соқтыратын басқа да қаржылық-экономикалық қызмет саласындағы өзге де бұзушылықтарды ашу кезінде.
4. Салық тексерістерін жүргізу барысында ашылған қылмыстық белгілері бар материалдар қаржы полициясы органдарына Салық кодексінде белгіленген шағымдану мерзімі өткеннен кейін тапсырылады.
Тапқан табысының сомасы Қазақстан Республикасы Қылмыстық кодексінің 190-бабында белгіленген мөлшерден асатын заңсыз кәсіпкерлік қызметтің жүзеге асырылғанын куәландыратын материалдар, сондай-ақ Қазақстан Республикасы Қылмыстық кодексінің 215, 216, 217, 218-баптарында көзделген банкроттық жағдайындағы заңсыз іс-әрекетті, әдейі және жалған банкроттықты, бухгалтерлік есеп ережелерінің бұзылуын куәландыратын материалдар салық тексерісі аяқталған күннен кейін үш жұмыс күні ішінде тапсырылады.
5. Салық төлеушінің жоғары тұрған салық қызметі органдарына салық тексерісінің нәтижесіне шағымдануы тиісті салық органдары шешім қабылдағанға дейін материалдарды қаржы полициясы органдарына тапсыруды уақытша тоқтата тұрады.
Салық төлеуші сотқа салық тексерісінің нәтижесіне шағымданған жағдайда материалдарды тапсыру сот шешімі заңды күшіне енгенге дейін уақытша тоқтатылады.
Салық төлеушінің жоғары тұрған салық қызметі органдарына және (немесе) сотқа салық тексерісінің нәтижесі бойынша шағымдануы материалдар қаржы полициясы органдарына тапсырылғаннан кейін берілген жағдайда, салық қызметі органдары бұл жөнінде сәйкесінше мәліметтер алынғаннан соң үш күн ішінде қаржы полициясы органдарын хабардар етеді. 
6. Салық қызметі органдарымен тапсырылатын материалдар салық қызметі органының лауазымды тұлғасының қолымен куәландырылады және мынадай құжаттардың көшірмелерінен тұруы тиіс:
1) салық тексерісін өткізу туралы ұйғарым;
2)  салық тексерісінің актісі бойынша хабарлама;
3)  салық тексерісінің актісі;
4) салық декларациялары, жеке шоттар, шот-фактуралар тізілімі және басқа да құқық бұзушылықтарды куәландыратын салық төлеушінің құжаттары;  
5)  анықталған салық заңнамасын бұзу фактілері бойынша салық төлеушінің түсініктемесі;
6) тіркеусіз немесе арнаулы рұқсатсыз (лицензиясыз) кәсіпкерлік қызметпен айналысу туралы куәландыратын материалдар;
7) банкроттық жағдайындағы заңсыз іс-әрекеттерді, әдейі және жалған банкроттықты куәландыратын материалдар;
8) салық тексерісінің актісінде көрсетілген бұзушылықтарды растайтын қарсы тексеріс материалдары;
9) лауазымды тұлғалардың немесе шаруашылық субъектілерінің салық төлеуден жалтару немесе басқа да заңсыз әрекеттерін куәландыратын материалдар. 
Материалдар салық қызметі органы бастығының немесе оның орынбасарының қолымен куәландырылған ілеспе хатпен өткізілген құжаттар тізімдемесі қоса жіберіледі.
Осы тармақтағы аталған құжаттар өткізу актісі бойынша қаржы полициясының лауазымды тұлғасының қолымен куәландырылып өткізіледі.               
7. Мынадай жағдайларда салық қызметі органдары қаржы полициясы органдарына салық төлеушінің мекен жайын тауып, оған салық органдарына келу туралы хабарлама беруде көмек көрсетуіне сұрау салады:
1) салық төлеуден немесе басқа да міндетті төлемдерді төлеуден жалтару кезінде (жеке тұлға үшін – 500 АЕК сомасынан жоғары, заңды тұлға үшін – 2000 АЕК сомасынан жоғары) салық төлеушінің мекен-жайын анықтай алмағанда;
2) заңды тұлға 2000 АЕК сомасынан жоғары, жеке тұлға 500 АЕК сомасынан жоғары салық қарызы бар салық есебін ұсыну мерзімі Салық кодексімен орнатылған күннен бастап салық есебін ұсынудан жалтару мерзімі үш айдан асқан салық төлеушінің мекен-жайын анықтай алмағанда;
3) салық тексерісін өткізуден жалтаратын салық төлеушінің (сонымен бірге шаруашылық субъектісінің лауазымды тұлғасының) мекен-жайын анықтай алмағанда;
4) салық төлеушілерге қатысты банкроттық рәсімді бастама жасау мақсатында сотқа берілетін қажетті құжаттарды ресімдеу үшін олардың салық органдарына келуін қамтамасыз ету қажет болғанда.
Сұрау салуларда мынадай ақпараттар мазмұндалуы тиіс: 
1) салық төлеушінің аты-жөні және оның салық төлеуші ретіндегі тіркеу нөмірі;
2) салық қызметі органдарында бар құрылтай құжаттары және басқа да мәліметтер негізіндегі заңды тұлғалардың байланыс телефондары, белгілі мекен-жайлары, құрылтайшылар, басшылар, бухгалтерлер туралы мәліметтер;
3) бюджетпен есептесу жағдайы туралы (салық төлеушінің дербес шотынан үзінді);
4) соңғы рет салық есебін ұсынған күн;
5) іздестірудегі тұлғамен байланысы бар заңды тұлғалардың реквизиттері, салық төлеушінің банктердегі есебі және басқа да шоттары туралы  мәліметтер.
Аталған құжаттар салық қызметі органы бастығының немесе оның орынбасарының қолымен куәландырылып ілеспе хатпен жіберіледі.
Тиісті түрде ресімделмеген сұрауды ұсыну қаржы полициясы органдарының оны орындамай қайтаруларына негіз  болып табылады. 
 
3. Салық қызметі органдары өткізген материалдарды
қаржы полициясы органдарының қабылдауы
 
8. Қаржы полициясы органдары өткізілген материалдарды Қазақстан Республикасының Қылмыстық іс жүргізу кодексінің 183, 184-баптарында көзделген тәртіп пен мерзімде қабылдауды, тіркеуді жүргізіп,  қарастырады.
9. Қаржы полициясы органдары іс жүргізу шешімі қабылданған күннен кейін қабылданған шешім туралы үш күн ішінде материалдарды өткізген салық қызметі органдарына хабарлауы тиіс:
1) қылмыстық істі қозғаған жағдайда қосымша қылмыстық істі қозғау туралы қаулының көшірмесі беріледі;
2) қылмыстық істі қозғаудан бас тарту немесе қысқарту кезінде - қылмыстық істі қозғаудан бас тарту немесе қысқарту туралы қаулының көшірмесі беріледі.
10. Қылмыстық істі қозғаудан бас тарту немесе қысқарту жағдайында салық қызметтері органдары заңмен орнатылған тәртіппен кінәлі тұлғаны (салық төлеушіні) әкімшілік жауапкершілікке тартуға немесе жауапкершіліктен босату туралы мәселені шешуге міндетті.
11. Қаржы полициясы органдары сұранысты қабылдағаннан кейін Қазақстан Республикасының заңнамасына сәйкес салық төлеушінің      мекен-жайы туралы мәліметтерін табу  шараларын өткізуді, оның нәтижесі туралы мәліметтерді салық қызметі органдарына хабарлауға міндетті және салық төлеушінің салық қызметі органдарына келуін қамтамасыз етуі тиіс.
1) осы Тәртіптің 7-тармағының 1), 2) тармақшаларымен қарастырылған жағдайларда, отыз күнтізбе күн ішінде;
2) осы Тәртіптің 7-тармағының 3), 4) тармақшаларымен қарастырылған жағдайларда, он күнтізбе күн ішінде хабарлауы тиіс. 
Қаржы полициясы органдары салық төлеушінің келуін қамтамасыз ете алмаған жағдайда бұл туралы үш жұмыс күні ішінде салық қызметі органдарына хабарлайды.
12. Салық қызметі органдарының сұрауы бойынша әкімшілік құқық бұзылушылықтың жолын кесу мақсатында, құқық бұзушының жеке басының мәліметтерін анықтау, сонымен бірге әкімшілік құқық бұзушылық туралы хаттаманы сол жерде құрастыру мүмкіндігі болмаған жағдайда, хаттама құрастыру міндетті болса, онда қаржы полициясы органдары салық қызметі органдарымен ұсынылған материалдар олардың ерікті келу шараларын жүргізілгенін растайтын болған ретте мұндай тұлғаларды Қазақстан Республикасының әкімшілік құқық бұзушылықтар туралы кодексінде көзделген тәртіпте жеткізуді қамтамасыз етуі тиіс.
13. Қаржы полициясы органдарына өткізілген құжаттарды жоғалту,   өткізілген құжаттар бойынша қабылданған іс жүргізу шешімінің нәтижелері туралы ақпараттарды салық қызметі органдарына уақытында хабарламау, сондай-ақ Салық кодексінің 518-бабына сәйкес салықтық құпияны жария ету Қазақстан Республикасының заңнамаларында көзделген жауапкершілікке әкеп соғады.  
14. Қаржы полициясы органдары негізделген сұраулар ұсыну жолымен салық төлеуші қызметіне байланысты  ақпараттар сұратады.
Елтаңбалық мөрмен бекітілген негізделген сұраулар қаржы полициясы орталық аппаратының бірінші басшысының немесе оның орынбасарларымен, аумақтық бөлімшелерде – Департамент бастығының немесе оны алмастырушы тұлғаның қолдарымен жіберіледі. 
Қаржы полициясы органдарының сұраулары нақты салық төлеушіге қатысты міндетті түрде оның реквизиттері (аты-жөні және заңды мекен-жайы) көрсетіле отырып және осы салық төлеуші жөнінде қаржы полициясы органдарына қажетті ақпараттардың нақтыланған тізбесімен жіберілуі қажет. 
Қаржы полициясы органдарының негізделген сұраулары салық қызметі органдарымен он жұмыс күні ішінде орындалады.
Тиісті түрде ресімделмеген сұрауды ұсыну салық қызметі органдарының оны орындамай қайтаруларына негіз  болып табылады.
 
4. Қылмыстық іс қозғағанға дейін қаржы полициясы органдарының бастамасы бойынша салық қызметі органдарының салық тексерістерін өткізуі
 
15. Қаржы полициясы органдары салық тексерістерін өткізу үшін «Қазақстан Республикасының қаржы полициясы органдары туралы» және «Жедел-іздестіру қызметі туралы» Қазақстан Республикасының Заңдарына сәйкес негізделген сұрау жібереді.
16. Салық тексерісін өткізу туралы негізделген сұрау қаржы полициясы орталық аппараты бірінші басшысының немесе оның орынбасарларымен, аумақтық бөлімшелерде – Департамент бастығының немесе оны алмастырушы тұлғаның қолдарымен жіберіледі.
Салық тексерістерін өткізу туралы сұраудың тиісті түрде ресімделмегені осындай тексерістерге бас тарту үшін негіз болады.
17. Негізделген сұрауда міндетті түрде көрсетіледі:
1) салық төлеушінің аты-жөні;
2) салық төлеушінің тіркеу нөмірі;
3) тексерілетін қызмет кезеңі;
4) салықтың түрі және  тексерілетін басқа да міндетті төлемдер;
5) салық қызметі органдарының құзіретіне кіретін нақты сұрақтардың тізімі.
18. Салық қызметті органдары салық тексерісін өткізу туралы негізделген сұрау алған күннен бастап бес жұмыс күні ішінде оны өткізуге қатысты шараларды қолданады. 
Егер осы салық тексерісін өткізу кезінде салықтардың және басқа да бюджетке төленуге міндетті төлемдердің белгілі бір сомасы салынатын болса, онда мұндай материалдар қойылған сұрақтарға жауаптар мазмұнымен осы Тәртіптің 2-ші тарауында көзделген тәртіп пен мерзімде қаржы полициясы органына тапсырылады.
Егер салықтардың және басқа да бюджетке төленетін міндетті төлемдердің сомасы салынбаған жағдайда қаржы полициясы органына салық төлеушіге қатысты салық тексерісі актісінің көшірмесі тапсырылады.
19. Салық тексерісін өткізу туралы сұрауды жіберудің мақсаттылығы үшін қаржы полициясы органының басшысы және салық тексерісін өткізу туралы негізделген сұрау жіберуді бастама еткен қаржы полициясы органының қызметкері заңнамамен белгіленген тәртіпте жауапты болады.  
Қаржы полициясы органының бастамасымен тағайындалған салық тексерісі тиісті өткізілмесе, салық қызметі органының оны жүргізуші қызметкері жауапты болады.
Салық тексерісін өткізуде Салық кодексінде  көзделген салық тексерісін өткізудің мерзімі мен кезеңділігі міндетті түрде ескеріледі.
Заң актілерімен көзделген жағдайларды қоспағанда, осы Тәртіпте көзделмеген басқа да сұраулар жіберілмейді. 
 
5. Түскен және тапсырылған материалдар туралы есептілік   
 
20. Салық қызметі және қаржы полициясы органдары тоқсан сайын: 
- салық тексерісінен түскен және тапсырылған материалдар мен олардың қарау нәтижелеріне;
- осы Тәртіптің 7, 12, 14, 15, 23-тармақтарына сәйкес жіберілген сұрауларға салыстырма өткізуіге міндетті.
Осы Тәртіптің № 1 және № 2 қосымшаларына сәйкес есеп беру тоқсанынан кейінгі оныншы күнге тиісті жоғары тұрған органына салыстыру актілері тапсырылады.
21. Облыстық, Алматы, Астана қалалары  бойынша салық комитеттері, аймақаралық салық комитеттері және арнайы экономикалық аймақ аумағында құрылған салық комитеттері және аумақтық, мамандандырылған қаржы полициясы органдары осы Тәртіптің № 1 және № 2 қосымшаларына сәйкес есеп беру тоқсанынан кейінгі он бесінші күніне Қазақстан Республикасы Экономикалық қылмысқа және сыбайлас жемқорлыққа қарсы күрес агенттігінің (қаржы полициясы) Экономикалық және қаржылық қылмыстарды ашу департаменті мен Қазақстан Республикасының Қаржы министрлігі Салық комитетінің Заң басқармасына сәйкесінше өсу нәтижесімен салыстыру  актісін тапсырулары қажет.   
Осы тарауда көрсетілген салыстыру актілері қатаң түрде қосымша нысандардағы үлгілер бойынша  толтыру қаржы полициясы және салық қызметі органдары үшін міндетті.        
22. Осы Тәртіпте көзделмеген есептерді не болмаса өзге салыстыру актілерін енгізуге рұқсат берілмейді.  
 
6. Салық қызметі органдарының қызметкерлерін 
мамандар ретінде тарту
 
23. Тұлғаға қатысты оның салықтық қылмыс жасағаны жөнінде қылмыстық істі тергеу барысында дәлелдемелерді бекіту, зерттеу, қосымша жинақтау қажет болған жағдайда қаржы полициясы органдары қылмыстық істі қозғау және салық тексерісін тағайындау жөніндегі қаулы негізінде Қазақстан Республикасының  Қылмыстық іс жүргізу кодексінің 84-бабына сәйкес салық қызметі органдарының қызметкерлерін мамандар ретінде тартулары мүмкін. 
Салық қызметі органдарының қызметкерлері көрсетілген қаулылар негізінде қылмыстық іс жүргізіліп жатқан тұлғаға қатысы бар тұлғаға салықтық тексерісін жүргізуге де мамандар ретінде тартылуы мүмкін, бұл туралы салық тексерісін тағайындау жөніндегі қаулыда міндетті түрде көрсетіледі.
Салық тексерісін тағайындау туралы қаулыда салық қызметі органдарының құзыретіне кіретін және істі объективті қарау үшін мәні бар нақты сұрақтар тізімі мазмұндалуы қажет.
24. Салық қызметі органдары тексеріс тағайындау туралы қаулыны алған күннен бастап үш жұмыс күні ішінде салық тексерісін өткізуге қатысты шараларды қабылдайды және оны аяқтағаннан кейін үш жұмыс күні ішінде  қойылған сұрақтарға жауаптар мазмұндалған салықтық тексеріс актісін қаулыны жіберген қаржы полициясы органына ұсынады.
Қылмыстық іс қозғалған тұлғаға қатысты тұлғалардың салықтық тексеру қорытындыларын беру салық қызметі органдарының Салық кодексімен белгіленген аппеляциялық тәртіпте берілген шағымды қараудан бас тарту үшін негіз болмайды.  
 
Қосымша № 1

 
	________________ облысы (ауданы) бойынша
Салық комитетінің  Төрағасы
_____________________________
           аты-жөні, қолы
2005 жылғы   ______________________
                              Күні, айы
	_________________ облысы бойынша

 ЭСЖҚД (қп) бастығы

 ________________________________

           аты-жөні, қолы
2005 жылғы   ______________________

                                   күні, айы

 



Тапсырылған және келіп түскен материалдар бойынша ______________ (ауданы) облысы бойынша Экономикалық қылмысқа және сыбайлас жемқорлыққа қарсы күрес департаментінің (қаржы полициясы) мен __________________ облысы бойынша Салық комитетінің салыстыру
Актісі
 
	№
 
	Салық комитетімен  тапсырылған
	Қаржы полициясы органымен қабылданған
	 

	 
	Салық төлеушінің аты, СТТН
 
 
	Тексеріс жүргізудің бастамашысы - қаржы полициясы
 немесе салық комитеті
	Салықтар мен бюджетке төленетін  басқа да міндетті төлемдердің  салынған
сомасы (теңге)
	Іліспе хаттың реквизит-тері (күні, №) 
	ЭСЖҚД-ны  тексеру нәтижелері туралы хабарламаны алған күні, шығ.№
	Ескертпе
	Материалдың түскен күні
	Істің қарастырылу жай-күйі бойынша
	Тергеуге дейінгі тексерісте 
	ескертпе
	 

	
	
	
	
	
	
	
	
	Қылмыстық істі қозғаудан бас тартылды
	Қылмыстық істер қозғалды
(ҚР ҚК бабы)
	Қозғалған қылмыстық істер бойынша
	
	
	 

	
	
	
	
	
	
	
	
	
	
	Тоқтатылған (ҚР ҚК бабы)
	Қысқартылған (ҚР ҚК бабы)
	Сотқа жіберілгені (ҚР ҚК бабы)
	өндіріс-
те
	
	
	 

	
	
	
	салынғаны
	оның ішінде төленгені
	
	
	
	
	
	
	
	
	
	
	
	
	 

	
	
	
	
	
	
	
	
	
	
	
	
	Ақтау  негізі бойынша
	Ақталмайтын негіз бойынша
	
	
	
	
	 

	1
	2
	3
	                4
	5
	6
	7
	8
	9
	10
	11
	12
	13
	14
	15
	16
	17
	 

	1.
	 
	 
	 
	 
	 
	 
	 
	 
	 
	 
	 
	 
	 
	 
	 
	 
	 

	
	
	
	 
	 
	
	
	
	
	
	
	
	
	
	
	
	
	
	 

	2. 
	 
	 
	 
	 
	 
	 
	 
	 
	 
	 
	 
	 
	 
	 
	 
	 
	 

	
	
	
	 
	 
	
	
	
	
	
	
	
	
	
	
	
	
	
	 

	 
	Барлығы:
	 
	 
	 
	 
	 
	 
	 
	 
	 
	 
	 
	 
	 
	 
	 
	 
	 


 

	Орындаушы Салық комитеті

____________________

аты-жөні, қолы 

 
	Орындаушы ЭСЖҚД (қп)

_____________________

аты-жөні, қолы


 

	Ескертулер: 1-7 бағандар Салық комитетімен толтырылады
	.           8-17 бағандар ЭСЖҚД (қп)                                         толтырылады.


 


Қосымша № 2
 
	________________ облысы (ауданы) бойынша
Салық комитетінің  Төрағасы
_____________________________
           аты-жөні, қолы
2005 жылғы   ______________________
                              Күні, айы
	_________________ облысы бойынша

 ЭСЖҚД (қп) бастығы

 ________________________________

           аты-жөні, қолы
2005 жылғы   ______________________

                                   күні, айы

 


 
2005 жылдың ____  тоқсанында ____________________  мен    ____________________ жіберілген сұранымдарының түрлері бойынша  салыстыру актісі
(салық қызметі органы)      (қаржы полициясы органы) 
 
	 
	Салық қызметі органы
	  Қаржы полициясы органы    

	№
	Мазмұнына байланысты тапсырылған сұранымдардың түрлері
	Барлығы тапсырылды
	Жауап алынды

 
	       Нәтижелері
	Барлығы қабылданған
	               Жауап 
	Қарауда

	
	
	
	
	орындалды
	орындалмады
	
	орындал-ды
	орындал-мады
	

	1
	Салықтар мен басқа да бюджетке төлеуге міндетті төлемдерді төлеуден жалтарған салық төлеушінің орналасу орнын анықтау туралы.
	 
	 
	 
	 
	 
	 
	 
	 

	2
	Салық  есептерін ұсынудан жалтарған салық төлеушінің орналасу орнын анықтау туралы.
	 
	 
	 
	 
	 
	 
	 
	 

	3
	Салық тексерістерін жүргізуден жалтарған  салық төлеушінің орналасу орнын анықтау туралы .
	 
	 
	 
	 
	 
	 
	 
	 

	4
	Салық төлеушінің келуін қамтамасыз ету туралы (банкротқа ұшыраған кезде)
	 
	 
	 
	 
	 
	 
	 
	 

	5
	ӘҚБтК шегінде салық төлеушінің жеткізілуін қамтамасыз ету туралы
	 
	 
	 
	 
	 
	 
	 
	 

	6
	Басқа да сұранымдар
	 
	 
	 
	 
	 
	 
	 
	 

	7
	Барлығы:
	 
	 

 
	 

 
	 

 
	 
	 
	 
	 

	  Қаржы полициясы органы
	Салық қызметі органы

	1
	Салық төлеушінің қызметіне қатысты ақпараттарды ұсыну туралы
	 
	 

 
	 

 
	 

 
	 
	 
	 
	 

	2.
	салық тексерістерін жүргізу туралы
	 
	 
	 
	 
	 
	 
	 
	 

	3.
	тексеріс жүргізуді тағайындау туралы қаулы
	 
	 
	 
	 
	 
	 
	 
	 

	4.
	Барлығы:
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 


 

 

	Лауазымы, аты-жөні

Қолы, күні
 
	Лауазымы, аты-жөні
Қолы, күні



6-бағанды толтырған жағдайда осы тексеру актісіне ескертпеде сұраным мазмұнын ашып көрсету қажет 

Ескертпе:

 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
